
Бул макалада кулатуу күрөшүнүн тарбиялык мүмкүнчү-
лүктөрү ачыкталып кыргыз элдик педагогиканын каражат-
тарынын катарында белгиленген. Учурда коомдогу өзгөрүү-
лөргө байланыштуу кыргыздын улуттук спортунун турлөрү-
нүн арасында кулатуунун өзгөчө орду болгондугунан, тарбия-
лык маанисин аныктоо, улутту идентификациялоо жолдорун 
изилдөө зарылчылыгы баса белгиленген. Кулатуунун - улуттук 
жекеме жеке спорт түрү катары – гумандуулук принциптерге 
таянуу менен жаштарды тарбиялоо процессинде элдик педа-
гогиканын таасирлүү каражаты катары каралат. Заманбап 
дене тарбия жана спорт системасында улуттук спорттун 
түрлөрүнүн орду жана тарбиялык мааниси жогору болгонду-
гун, кулатуунун “түртүшүү” версиясынын философиялык  не-
гиздерин, гумандуулук жана педагогикалык принциптери те-
рең изилдөөгө алынып билим берүүчү, ден-соолукту чындоо 
жана тарбиялык мүмкүнчүлүктөрүн далилдеп окуучу жаш-
тарды тарбиялоодо таасирлүү элдие педагогиканын кара-
жаттарынын катарында колдонууга сунушталат. 

Негизги сөздөр: тарбия, кулатуу, гумандуулук, спорт, 
адептүүлүк, эрктүүлүк, элдик педагогика. 

В данной статье раскрыты воспитательные возмож-
ности  кулатуу, как одного из средств кыргызской народной 
педагогики. Кулатуу в настоящее время занял свое место сре-
ди кыргызских национальных видов борьбы, как вид спорта. Ав-
торы уделяют внимание изучению его развития с учетом ис-
торических изменений в обществе и воспитательной значи-
мости для становления нации. Для изучения образовательных, 
оздоровительных и воспитательных возможностей и значения 
национальных видов спорта в современной системе физиче-
ской культуры и спорта были рассмотрены философские ос-
новы, гуманизм и педагогические принципы версии “түртү-
шүү”. Кулатуу – национальный вид боевых единоборств, он ос-
новывается на принципах гуманности и рассматривается как 
действенное средство народной педагогики в процессе воспи-
тания молодежи.  

Ключевые слова: воспитание, кулатуу, гуманизм, спорт, 
нравственность, волевые качества, народная педагогика. 

This article reveals educational opportunities of Kulatuu as 
one of the means of folk Kyrgyz pedagogy. Currently, Kulatuu has 
taken its place as a sport among the Kyrgyz national types of wrest-
ling. The authors focus on the study of its development taking into 
account it’s historical changes in society and  educational impor-
tance for the formation of the nation. The humanism, philosophical 
foundations and pedagogical principles of the version “turtushuu” 
have been considered in order to study the educational, health-im-
proving and upbringing opportunities as well as the significance of 
national kinds of sport within the modern system of physical culture 
and sport. Kulatuu is a national martial art form, based on the prin-
ciples of humanity and seen as an effective means of popular peda-
gogy in the process of upbringing the young people. 

Key words: upbringing, kulatuu, humanism, sport, morality, 
volitional qualities, folk pedagogy. 

Кыргыз Республикасынын «Кулатуу» күрөшү-
нүн федерациясынын Уставында негизги максаты ка-
тары – дене тарбия жана спортту өнүктүрүү, жаштар-
га патриоттук жана гуманисттик тарбия берүү деп 
белгиленген. Бул максат бүгүнкү күндө эң актуалдуу 
болгондугу белгилүү.  

Этнопедагогиканын негиздөөчү элдик педагоги-
канын маңызын,  максатын, милдеттерин, мазмунун, 
каражаттарын жана ыкмаларын россиялык окумуш-
туу Волков Г.Н. өз эмгектеринде алгач ачыктап, би-
лим берүүнүн баардык баскычтарында окуучу жаш-
тарды тарбиялоо процессин этникалык өзгөчөлүктөр-
гө негиздеп, элдик маданиятка таянуу менен уюшту-
рууну сунуштап, элдик педагогиканын атайын окуу 
программаларын иштеп чыккан [2].   

ХХ кылымдын 80-90 жж. элдик педагогиканын 
негиздерин, түпкүлүгүн изилдөөгө багытталган көп-
төгөн илимий проекттерди, изилдөө иштерин жүргү-
зүүгө көңүл бурулуп келген.  Окутуу, тарбия, билим 
берүү, илимий тармактарынын ар бири элдик педаго-
гикага таянууда, ошол себептен элдик педагогика ме-
нен илимий педагогиканын ортосундагы ажырагыс 
байланыш болгону анык [4]. 

Бул шарттарда жаш муундарды дүйнөлүк мада-
нияттын баалуулуктарына жана өз элинин мадания-
тын таанытуу, аларды баалоо, эне тилине жана элдин 
улуттук байлыгына туура мамиле кылуу, жалпы адам-
заттык баалуулуктардын артыкчылыгынын негизин-
де бардык улуттардын теңдиги жана тең укуктуулугу 
менен байланышкан көйгөйлөрдү жаңы түшүнүү жа-
ралат. 

Бул маселелерди чечүүдө улуттук билим берүү 
системасынын бардык деңгээлдеринде салттуу билим 
берүү маданиятын киргизүү, ар бир элдин элдик педа-
гогикасынын тажрыйбасына кайрылуу маанилүү рол-
ду ойнойт [2, 4, 6]. 

Ата мекендик окумуштуулардын  Б.Апышев, 
А.Алимбеков, М.Р. Рахимова жана Т.В. Панкованын 
изилдөөлөрү кыргыз элдик педагогикасынын булакта-
рына жана өзгөчөлүктөрүнө, Х.Ф. Анаркуловдун, Т.Э. 
Уметовдун чыгармаларындагы кыргыз элдик оюнда-
рынын өзгөчөлүктөрүн жана мүмкүнчүлүктөрүн ачык-
тоого  арналган. 

А.М. Эшиевдин, А. Муратовдун тарыхый-педа-
гогикалык эмгектери кыргыздардын педагогикасы-
нын өнүгүү тарыхына байланыштуу маселелерди 
иликтеп чыгууга арналган. Кыргыз элдик педагогика-
сынын тарбиялык потенциалы А. Рамашова, К.И. Ис-
каков, У.Эгембердиев, Ж.Б. Бешимов, К.К. Кыдыра-
лиев, А.Т. Калдыбаева, К.Н. Абышев, Р.А. Абдыраи-
мова, А.А. Исаева, И. Даминова, М.Ж. Найманбаева-
нын ж.б.  эмгектеринде чагылдырылган [4].  

Кыргыз Республикасы эгемендүүлүккө ээ болгон 
күндөн тартып  жаштардын аң-сезимдерин, намысын 
күчөтүү максатында улуттук спорттун түрлөрүнүн 
федерацияларын катарын кулатуу федерациясы уюш-
турулап өлкөбүздүн ар аймагына кулатууну спорттун 
түрү катары өнүгүүгө өз саламындарын кошуп келе 
жатат, окуучу жаштагы балдардардан баштап жетил-
ген курактагы адамдар кызыгуу менен кулатуу боюн-
ча машыгууларга, турнирлерге жана расмий мелдеш-
терге катышууда.   

Улуттук спорттун түрлөрү боюнча. Анын ичин-
де кыргыздын салттуу оюндары, спорттунун түрлөрү-
нөн адистердин жетишсиздиги болгондуктан заман-
дын талабына ылайык 1997-жылы Кыргыз мамлекет-
тик дене тарбия институтунда кулатуу күрөшү боюн-
ча машыктыруучуларды даярдоо башталган. 

Ошону менен бирге, кулатуунун адамдын, өзгө-
чө жаштардын, ден-соолугун чындоо, дене тарбия-
сын, инсандык, адеп-ахлактык жана эрктик сапатта-
рын, мекенчил жана атуулдук сезимдерин тарбиялоо-
догу мааниси жана тарыхый баалуулуктарын изил-
дөөлөр жокко эсе болгондуктан, кулатуу боюнча ма-
шыктыруучу адистерди даярдоодогу окуу-методика-
лык материалдардын жетишсиздиги бул теманын 
учурда актуалдуу болгондугун далилдейт.  

Бүгүнкү күндө дене тарбия жана спорт теория-
сында жана практикасында кулатуунун ар түрлүү эре-
желери кабыл алынган. Алгач «Түртүшүү» боюнча 
эрежелер иштелип чыккан. Түртүшүү программасы 
гумандуулук жакка карайт. Түртүшүдөө чабуулду, 
коргонгонду, чабулга каршы чабуулду, каршы ча-
буулдан сактанууну машыгуулар жүргүзүлөт. Жеке-
ме жеке спортчулар ар түрлүү ыргактагы (жай, ыл-
дам) кулатуунун ыкмаларын пайдаланып келет. Түр-
түшүү программада атаандашты кыйнабай бир бар-
мак, муштум, алакан, чыканак, баш, тизе, буттун та-
маны менен тийип, турган ордунан атаандашты  түр-
түп кулатуу ыкмалары бар. 

Заманбап кулатууда эң негизги алты багыттагы 
кыймыл-аракеттер кездешет: куш, найза, кылыч, жаа, 
калтек, жылаан ыкмалары пайданалып, коргоонуу жа-

на чабуул кою техникалары чыгыш спортунун түрлө-
рүнө окшоп кетет. Ошону менен бирге каратэ, таэк-
вандо, ушу-саньда ж.б. чыгыш спортунун түрлөрүнө 
жакын болгону менен өзгөчөлүгү мушташпай, жөнө-
көй кыймыл-аракеттерди колдонуу менен чабулдоо 
жана коргоонууга ыңгайлуу өзгөчө түртүшүү ыкмала-
рын көбүнесе колдонууга сунушталат.  

Кулатуунун көпчүлүк көнүгүүлөрү куштардын, 
жаныбарлардын, куралдардын атынан коюлган, алар-
дын аталашы кыргыздын эпосторунда, жомокторунда 
жана макал-лакаптарда  кездешип келдген, бул нерсе  
да окуу машыгуу процессининде колдонуусу техника-
лык элементерди тез жана оңой өздоштүрүүгө көмөк-
төшөт. Себеби, окууту-машыгуу сабактарында түрдүү 
жаныбарлардын элестерин колдонуу окуучулардын 
эмоцияларын жана сезимдерин жандандыруу менен, 
окуу-үйрөтүү процессинде  билимдерди, техникалык 
элементтерин кабыл алууну, туура элесин пайда кылуу 
менен үйрөтүүнү жеңилдетүүгө шарт түзөт. 

Кулатуунун ыкмаларын терең өздөштүргөн адам 
сүрдүү, айбаттуу, кубаттуу болоору айкын. Бүгүнкү 
күндө бул спорттун түрүнө көптөгөн кыздар да кызы-
гуу менен машыгууларга катышып жүрүшөт [5].    

Кулатуу боюнча адистер тарабынан «Түртүшүү-
нүн» программасы түзүлгөн. Ал программа боюнча 
боюнча колдоно турган ыкмалардын топтору белги-
ленген.  Мисалы: кол-курал менен адамга тиип, тур-
ган ордунан түртүп, жыгытуу. Кулатууда кол-куралы 
менен ойноп, машыгып, упай талашып, «Түртүшүү» 
деген эрежелери  боюнча мелдештер өткөрүлөт. 

Түртүшүү мелдештин негизги талаптары (прин-
циптери): 

1. Атаандашын урбай түртүп кулатуу. 
2. Түрткөндө оңой коопсуз кулатуу. 
3. Кулатууда элестерди пайдалануу. 
4. Утам деген ойдон алыс болуп, туура иштейин 

деген ойго келүү. 
5. Мага атаандаш боло турган адамга зыян кел-

тирбейм деген башкы ой менен мелдешүү [1,5]. 
Гумандуу жана адептүү спортчуну даярдоо – ал 

аянтчага мелдешүүгө чыкканда, атаандаш менен учу-
рашканда, кол канжар менен саламдашуудан башталат.  

“Кол канжар” ыкмасы менен салам берүүнүн тех-
никасы –  биринчиден, кол канжарын атандааш турган 
жака жерге эңкейтүү, анан кийин, жогору көтөрүп, ко-
лун чыканактан бүгүү керек. Андан кийин, кол канжар-
дын учун атандааштын көкүрөгүнө карата буруп, кол-
ду чыканак жактан түздөп, анан кайрадан учун жогору 
көтөрүп, кол чыканактан кайрадан бүктөлүп, акырын-
да кылычтын  учу жерге энкейтилет [5]. 

а) б) в) г) д) 

1-сүрөт. “Канжар кол” саламдашуусу.

Бул саламдашуу техникасын колдонууда – спорт-
чу атаандашына болгон сый мамилесин, спорттук тай-
машуу адилеттүүлүк жана чыныгы спорттук мүнөздө 
өтөөрүн билдирет.  

Түртүшүү мелдешинде уруксаат берилген ыкма-
лардын тизмеги: 

1. Чалуу  же чалууга каршы чалууну ыкмаларды 
жасаганда көз жака кол куралдын учу көрсөтпөш ке-
рек, көз жака кол куралдын учун сунууга, көзгө тий-
үүгө тыйуу салынат. Адамдын денесинин башка жер-
лерине тийип түртүгөө уруксат берилет. Алардын 
арасында: тулкуга, башына, мойюнга, кокого, колтук-
ка, курсакка, буттарга тийип, түртүп, чалуу уруксат. 

2. Таймашуу учурунда бир, эки, үч, төрт бармак-
тын учу менен, ачык алаканы менен, колдун муштуму 
менен атаандашты  түртүп, кулаганга чейин  пайдала-
нуу мүмкүн. 

3. Түртүшүү ыкмалары менен бирге күрөштүн 
ыкмаларын пайданалуу уруксат. Алардын арасында, 
кармап көтөруп чабуу, колду, бутту чойюу, кармоо 
менен оорутуу ыкмаларын пайдалануу уруксат.  

4. Бут менен таймашууда атаандашты түртүп 
жерге түшүрүү. Чалып,  секирип бут менен түртүшүү 
уруксат. 

Түртүшүү эрежесиндеги тыюулар: 
1. Кол, бут менен урууга. 
2. Атаандашты көз жака саюу, чукуу, көзгө тийүү. 
3. Чалуучу болуп турганда, астыга баспай, артка 

кетүү. 
4. Атандашты тиштеп, чымчып, тытып, тырмала-

ганга тыйуу салынат. 
Аянтын көлөмү жана шартты.  
Негизи кулатуунун “Түртүшүү” түрүндө төрт 

чарчы, тегерек калыптагы аянтчаларды пайданалууга 
болот. Чарчынын өлчөмү 9 м  9 м, тегеректин диа-
метри 9 м. түзөт. Аянтчаны ташы жок аянттарга жай-
гаштырууга болот. Жери жыгачтан же күрөш киле-
мин салып балдарды машыктырууга болот. Биринчи 
талап – атаандаштардын коопсуздугун камсыздоо ме-
нен таймашууну жүргүзүүгө ылайык шарттарды тү-
зүү керек. 

Азыркы кезекте мелдештерде кулатуунун алты 
ыкмасы колдонулат: 

1. «Найза» – колу-буттун найза сыяктуу алды-
нан, туурасынан сайгандай түр менен түртүү ыкмасы.        

2. «Кылыч» – колун кылыч сыяктуу элестетип, 
колу менен кылычтай сайып, чаап да аракеттенет. 
Экинчи колун калкандай кылып коргонсо өтө ыңгай-
луу.        

3. «Калтек» – муштумун калтектей пайдаланып 
түз, жогортон, төмөндөн түртүп муштайт. Муштумун 
калтек сыяктуу айлантып, шамдагайлыгын көрсөтүү-
гө негиз бар. 

4. «Куш» – куштун образына кирип качырат. 
Беш манжа-куштун канатындай кызмат кылса, үч 
манжа куштун бутундай көрүнөт. Куштун тумшугун-
дай кыймылды баш бармак аткарат. Бул коргонууга 
да, чабуулга да ыңгайлуу.       

5. «Жылан» – ыкмасынада анын образына кирип, 
өнөгүн арбап, жалтанбай тик качырып, октой атыры-
лып кулатат. 

6. «Жаачы» – жаанын жебесиндей тик качырып, 
жаадай серпилип келет. Баш бармак, сөймөйү менен 
дененин талуу, ачык жерине жебедей сайылып кула-
тууга аракеттенет. 

Заманбап дене тарбия жана спорт системасында 
улуттук спорттун түрлөрүнүн орду жана тарбиялык 
мааниси абдан жогору болгондугу анык, ошондуктан 
кулатуунун “түртүшүү” версиясынын философиялык  
негиздери, гумандуулугу жана педагогикалык прин-
циптери терең изилдөөгө алынып билим берүүчү, 
ден-соолукту чындоо жана тарбиялык мүмкүнчүлүк-
төрүн далилдеп окуучу жаштарды машыктыруу-тар-
биялоо процессинде педагогикалык каражаттардын 
катарында колдонууга сунуштайбыз. 

Корутунду: Кулатуу күрөшүнүн ар кандай вер-
сияларынын пайда болушу – бул замандын талапта-
рына жана коомчулуктун улуттук спорттун түрлөрү-
нө кызыгуусу арткандыкка карата болгондугу анык. 
Ошону менен бирге, ар бир улуттук спорттун түрү 
коомдо өзгөчө тарыхый жана социалдык мааниси 

болгондугу жана улуттук рухий баалулуктарга, салт-
тарга негизделген жаштарды тарбиялоо системасын-
да орун алгандыгы байкалат. Кулатуунун түрлөрүнүн 
ичинен “Туртүшүү” көпчүлүк изилдөөчү-окумуштуу-
лар тарабынан эң гумандуу версиясы деп айтылып 
келгени белгилүү болду. Ошого байланыштуу жаш-
тарды окутуу-тарбиялоодо процессинде кулатуунун 
бул түрүнүн педагогикалык тарбиялык негиздерин 
илимий жактан иликтеп негиздөөнү туура таптык. 

